
тако же. И преидоша чресъ полаты, бяхоу бо полаты полны гада, но 
нествориша имъ ничто же. 

Они же пришедше и влѣзоша в церковъ, и наполнишася благооуха-
ния оуста ихъ. Бяхоу бо много дѣяния въ церкви написана. И покло-
нишася гробомъ святыхъ трехъ отрокъ—Онаньи, Озарьи и Мисаила, 
и ркоша: приидохомъ к вамъ по божию изволению и великаго царя 
Василѣя богохранимаго просить от васъ зднамения. И стояше коубокъ 
на гробѣ онаньинѣ златъ с камениемъ драгымъ съ жемцюгомъ оукра-
шенымъ полнъ моура и ливанъ и стекляницю того не видихомъ. Мы 
же, вземше ис кубка того, быхомъ веселѣ. И воставше от сна мысли-
хомъ взяти коубокъ с виномъ и нести ко царю. И бысть намъ гласъ 
от гроба въ девятый часъ дни: не возмете зднамения здѣ, но идите 
в царевъ домъ, возмите зднамение. Они же оужасны быша велми. 
И бысть имъ гласъ второе: не оужасаите, идите. 

Они же вставше идоша. Бяше бо царева полата от часовнице, и 


